
బింజయుఁ బింజయుం దవులఁ చేర్చి కడుందృఢలీల నొక్కటన్.



	 







	క.	
అతివా! శతధృతి యీతనిఁ | బతిగా నూహింపకున్న పాపముననె కా

మతిఁ దలకోఁతలఁ బడియెన్ | సతతము భువనంబులెల్లఁ జర్చింపంగన్.



	 







	వ.	
అని మఱియు నిట్లనివితర్కించిరి.



	 







	సీ.	
పణఁతి యీతండు వాక్పతియొ! ! యిట్లనఁగ నల్మొగములుఁ బుక్కిట ముగ్ధ యేది ?

తరుణి యితండు మాధవుఁడో ! యిట్లన శంఖచక్రముల్ ఱొమ్మునఁ జాన యేది?

ధవళాక్షి యితఁడు వాసవుఁడో! యిట్లన వేయుగన్నులుఁ గులిశెంబుఁ గలుగు టేది?

శుకవాణి యితఁడు దర్పకుఁడో! యిట్లనఁగఁ గ్రొవ్విరితూపులును దియ్యవిల్లు నేది?

యితఁడు భల్లాణు నిజభక్తి మతినిఁ దెలియఁ | జల్లమాంబ నిజంబెల్ల సరవి నరయఁ

బూని చనుచున్న శివుఁడు గాఁబోలు నిదియె | తధ్యమగు నిందుముఖులార తలఁచి చూడ!



	 







	క.	
తొలినోములఫల మిపు డీ | చెలువునిఁ గనుగొంట యిందుచే భాగ్యంబో

చెలువారఁ గల్గె నిట్టులఁ | దలఁపఁగ నద్భుతము గాదె ధారుణియందున్?



	 







	క.	
అని యివ్విధమునఁ బురసతు | లెనలేని ముదంబుతోడ నీక్షించుచుఁ దన్

గొనియాడ నంత శివుఁడా | జనపతి మొగసాలదరికిఁ జనియెన్ లీలన్.



	 







	వ.	
అని సూతుం డెఱింగించిన విని నైమిశారణ్యమహామును లటమీఁది వృత్తాంతం బె

ట్లని యడుగుటయు.



	 







	శా.	
గౌరీచారుపయోధరద్వయమిళత్కస్తూరికాకర్దమ

స్ఫారోదగ్రభుజాంతరాళవిధిజంభద్విణ్ముఖామర్త్య కో

టీరస్థాపితనూత్నరత్నరుచిధాటీప్రోల్లసత్పాద మం

చారక్షీరపటీరహారహిమరుక్తారాభమందస్మితా.



	 







	క.	
తరుణారుణాబ్జసుందర | చరణా దురితాబ్దితరణ సంతతకరుణా

ధరణీధరశరణా శశి | భరణా కరిహరణ నిఖిలభయసంహరణా.



	 







	తరల.	
భువనపోషణ సత్యభాషణ భోగిరాజవిభూషణా

దివిజపాలన ద్విడ్విభాలన దివ్యతాండవఖేలనా

పవిధరార్చిత మానిపూజిత భానుకోటివిరాజితా

శివగిరీశ్వరభూతిదాయక సింధుజాధిపసాయకా.



	 







	మాలిని.	
మనసిజశతరూపా మర్దితాశేషపాపా

దనుజరిపుకలాపా దర్పితోద్యత్ప్రతాపా

		 ఈ పేజీలో చివరి మార్పు 19 జూన్ 2022న 21:39కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

